
(2) Ознака чистоће се може израдити са или без означене 
ивице правоугаоника, у зависности од начина на који се 
утискује на предмет. 

(3) Предмет од племенитог метала дозвољено је означити 
само једном ознаком стварно припадајуће чистоће. 

Члан 8. 
Ознаке чистоће могу бити: 
а) на предметима од злата: 999, 950, 916, 840, 750, 

585 или 500, 
б) на предметима од сребра 999, 950, 925 или 800, 
ц) на предметима од платине 999 или 950, и 
д) на предметима од паладијума 999, 950 или 500. 

IV - ПРИЈЕЛАЗНЕ И ЗАВРШНЕ ОДРЕДБЕ 

Члан 9. 
Даном ступања на снагу овог правилника престаје 

примјена Наредбе о облику знака произвођача ("Службени 
лист СФРЈ", бр. 30/82, 68/82, 47/86 и 48/91) и Наредбе о 
начину обиљежавања финоће на предметима од драгоцјених 
метала ("Службени лист СФРЈ", број 30/82). 

Члан 10. 
Овај правилник ступа на снагу наредног дана од дана 

објављивања у "Службеним новинама Федерације БиХ" а са 
примјеном ће се почети девет мјесеци након дана ступања на 
снагу. 

Број 11-02-1156/13 
08. јануара 2015. године 

Мостар 
Федерални министар 
Ердал Трхуљ, с. р.

 
 

Na temelju članka 25. Zakona o predmetima od plemenitih 
metala u Federaciji Bosne i Hercegovine ("Službene novine 
Federacije BiH", broj 7/12), federalni ministar energije, rudarstva 
i industrije donosi 

PRAVILNIK 
O SADRŽAJU, OBLIKU I DIMENZIJAMA ZNAKA 

DOBAVLJAČA I OZNAKE ČISTOĆE PREDMETA OD 
PLEMENITIH METALA 

I - OPĆE ODREDBE 

Član 1. 
Pravilnik o sadržaju, obliku i dimenzijama znaka 

dobavljača i oznake čistoće predmeta od plemenitih metala (u 
daljem tekstu: pravilnik) propisuje sadržaj, oblik, dimenzije 
znaka dobavljača i oznake čistoće kojima se označavaju predmeti 
od plemenitih metala koji se proizvode ili stavljaju u promet na 
područje Federacije Bosne i Hercegovine. 

II - SADRŽAJ, OBLIK I DIMENZIJE ZNAKA 
DOBAVLJAČA 

Član 2. 
(1) Znak dobavljača je definiran jednim od dvadeset devet 

oblika propisanih ovim pravilnikom, veličinom koja se 
određuje tako da najveće mjere tvore pravougaonik širine 
1,25 mm i visine 0,80 mm i sadržajem koji može biti slika 
ili slovna oznaka, latinična ili ćirilična, usklađena sa 
zahtjevom dobavljača. 

(2) Znakovi dobavljača su označeni rimskim brojevima za 
potrebe vođenja evidencije u registru znakova dobavljača za 
Federaciju Bosne i Hercegovine (u daljem tekstu: Registar). 

(3) Znak dobavljača se izrađuje u obliku žiga tako da vanjski 
rubovi znaka moraju biti ispupčeni ukoliko je odobreni 
sadržaj znaka ispupčen, a ne utisnut. 

Član 3. 
Znak dobavljača može biti znak proizvođača ili znak 

uvoznika, a predmet od plemenitog metala je dozvoljeno označiti 
samo jednim znakom proizvođača ili samo jednim znakom 
uvoznika. 

Član 4. 
Znaku proizvođača pripada jedan od dvadeset pet oblika iz 

ovog člana, koji se u Registru evidentiraju rimskim brojevima I - 
XXV: 

 

 
Član 5. 

Znaku uvoznika pripada jedan od četiri oblika iz ovog 
člana, koji se u Registru evidentiraju rimskim brojevima XXVI -
XXIX: 

 

 
Član 6. 

Registar se čuva u Zavodu za mjeriteljstvo. 

III - SADRŽAJ, OBLIK I DIMENZIJE OZNAKE 
ČISTOĆE 

Član 7. 
(1) Oznaka čistoće je oznaka pravougaonog oblika u koji je 

utisnut trocifreni broj koji ukazuje na stepen čistoće 
predmeta od plemenitih metala. Visina utisnutih brojeva ne 
smije biti manja od 0,5 mm da bi brojevi mogli stati u 
pravougaonik dimenzija 0,8 mm x 1,25 mm. 

(2) Oznaka čistoće se može izraditi sa ili bez označene ivice 
pravougaonika, u zavisnosti od načina na koji se utiskuje na 
predmet. 

(3) Predmet od plemenitog metala dozvoljeno je označiti samo 
jednom oznakom stvarno pripadajuće čistoće. 

Član 8. 
Oznake čistoće mogu biti: 
a) na predmetima od zlata: 999, 950, 916, 840, 750, 585 

ili 500, 

b) na predmetima od srebra 999, 950, 925 ili 800, 
c) na predmetima od platine 999 ili 950, i 
d) na predmetima od paladijuma 999, 950 ili 500. 

IV - PRIJELAZNE I ZAVRŠNE ODREDBE 

Član 9. 
Danom stupanja na snagu ovog pravilnika prestaje primjena 

Naredbe o obliku znaka proizvođača ("Službeni list SFRJ", br. 
30/82, 68/82, 47/86 i 48/91) i Naredbe o načinu obilježavanja 
finoće na predmetima od dragocjenih metala ("Službeni list 
SFRJ", broj 30/82). 

Član 10. 
Ovaj pravilnik stupa na snagu narednog dana od dana 

objavljivanja u "Službenim novinama Federacije BiH" a sa 
primjenom će se početi devet mjeseci nakon dana stupanja na 
snagu. 

Broj 11-02-1156/13 
08. januara 2015. godine 

Mostar 
Federalni ministar 
Erdal Trhulj, s. r.

 

59 
Na osnovu članka 25. Zakona o predmetima od plemenitih 

kovina u Federaciji Bosne i Hercegovine ("Službene novine 
Federacije BiH", broj 7/12), federalni ministar energije, rudarstva 
i industrije donosi 

PRAVILNIK 
O SADRŽAJU, POSTUPKU IZDAVANJA I VOĐENJU 

REGISTRA IZDATIH POTVRDA ZA UVOZ SIROVINA, 
LEGURA I PREDMETA OD PLEMENITIH KOVINA 

Članak 1. 
Pravilnik o sadržaju, postupku izdavanja i vođenju registra 

izdatih potvrda za uvoz sirovina, legura i predmeta od plemenitih 
kovina (u daljem tekstu: pravilnik) propisuje sadržaj potvrde za 
uvoz sirovina, legura i predmeta od plemenitih kovina (u daljem 
tekstu: Potvrda) u Federaciju Bosne i Hercegovine, postupak 
izdavanja i vođenje registra izdatih potvrda za potrebe obavljanja 
carinskih poslova pri uvozu, radi zaštite zdravlja, sigurnosti i 
javnog interesa od uvoza roba koje ne zadovoljavaju propisane 
tehničke i druge zahtjeve. 

Članak 2. 
(1) Prilikom uvoza sirovina, legura i predmeta od plemenitih 

kovina, uvoznik ili zastupnik inozemnog proizvođača (u 
daljem tekstu: podnositelj zahtjeva) mora imati Potvrdu 
izdatu od strane Zavoda za mjeriteljstvo u sastavu 
Federalnog ministarstva energije, rudarstva i industrije (u 
daljem tekstu: Zavod). 

(2) Potvrdu iz stavka (1) ovog članka, ukoliko se radi o 
sirovinama, legurama i predmetima od plemenitih kovina 
koji su uvezeni na području Republike Srpske a stavljaju se 
u promet na područje Federacije Bosne i Hercegovine, 
može zamijeniti samo carinska deklaracija i ni jedna druga 
isprava izdata od bilo kojeg domaćeg ili inozemnog 
subjekta. 

Članak 3. 
(1) Postupak za izdavanje Potvrde pokreće se podnošenjem 

pisanog zahtjeva Zavodu, na propisanom obrascu koji je 
sastavni dio ovog pravilnika (Prilog 1.), neposredno ili 
poštom. 

(2) U zahtjevu iz stavka (1) ovog članka obvezno se navode 
podaci o podnositelju zahtjeva ukoliko isti nema 
memorandum i popunjavaju sve rubrike, čitko i uredno, na 
jednom od tri službena jezika u Bosni i Hercegovini. 

(3) Podnositelj zahtjeva je dužan da, minimalno, priloži 
dokument o uvozu (faktura, profaktura, račun, predračun i 
dr.), dokaz o uplati posebnim propisom utvrđene naknade 
za izdavanje Potvrde i dokaz o uplati upravne pristojbe 
propisane Zakonom o federalnim upravnim pristojbama i 
tarifi federalnih upravnih pristojbi ("Službene novine 
Federacije BiH", br. 6/98 i 8/00). 

Članak 4. 
(1) Nakon dostave zahtjeva sa propisanom dokumentacijom, 

Zavod će utvrditi njihovu kompletnost u roku od pet radnih 
dana od dana primitka zahtjeva. 

(2) Ako se utvrdi da zahtjev nije kompletan u smislu članka 3. 
ovog pravilnika ili podaci nisu dovoljno jasni, Zavod će 
pozvati podnositelja zahtjeva da u roku od pet radnih dana 
otkloni utvrđene nedostatke. 

Članak 5. 
(1) Ako su zahtjev i prilozi propisani člankom 3. ovog 

pravilnika potpuni i ako navedena količina odgovara 
količini iz priloženog dokumenta o uvozu, Zavod će 
odlučiti o zahtjevu u roku od 8 radnih dana od dana 
podnošenja ili kompletiranja zahtjeva u skladu sa člankom 
4. stavak (2) ovog pravilnika i izdati jednu Potvrdu za uvoz 
sirovina, legura i predmeta od plemenitih kovina. 

(2) Potvrda iz stavka (1) ovog članka izdaje se za jednu 
isporuku sirovina, legura i predmeta od plemenitih kovina. 

Članak 6. 
(1) Ukoliko izdata Potvrda sadrži pogrešno upisane podatke, na 

istoj će se izvršiti ispravka po službenoj dužnosti ili na 
traženje podnositelja zahtjeva. 

(2) U slučaju da je greška u zahtjevu a podnositelj zahtjeva o 
tome nije blagovremeno obavijestio Zavod, preuzet će 
Potvrdu iz stavka (1) ovog članka i ukoliko ocijeni 
potrebnim podnijeti zahtjev za izdavanje nove Potvrde. 

Članak 7. 
(1) Zavod vodi registar Potvrda izdatih od strane Zavoda koji 

sadrži podatke iz navedenih potvrda. 
(2) U registru iz stavka (1) ovog članka vodi se i evidencija 

carinskih deklaracija iz članka 2. stavak (2) ovog pravilnika. 

Članak 8. 
Nakon uvoza a prije stavljanja sirovina, legura i predmeta 

od plemenitih kovina u promet, podnositelj zahtjeva je obvezan 
da Zavodu podnese pisani zahtjev za ispitivanje i žigosanje na 
obrascu propisanom posebnim aktom. 

Članak 9. 
(1) Izvoznik predmeta od plemenitih kovina obvezan je 

pismeno obavijestiti Zavod o izvozu sirovina, legura i 
predmeta od plemenitih kovina, na propisanom obrascu koji 
je sastavni dio ovog pravilnika (Prilog 2.), neposredno ili 
poštom. 

(2) U registru iz članka 7. ovog pravilnika vodi se i evidencija o 
izvezenim sirovinama, legurama i predmetima od 
plemenitih kovina. 

Članak 10. 
Ovaj pravilnik stupa na snagu narednog dana od dana 

objave u "Službenim novinama Federacije BiH" a sa primjenom 
će se početi devet mjeseci nakon dana stupanja na snagu. 

Broj 11-02-1158/13 
08. siječnja 2015. godine 

Mostar
Federalni ministar 
Erdal Trhulj, v. r.

 

  


